
AIB Canselor Universiti Ma-

laysia Sabah (UMS), Prof Da-

tuk Dr Mohd Noh Dalimin
dilantik sebagai Komandan Pasukan
Latihan Pegawai Simpanan (Palapes)
UMS yang baru bagi mengisi keko-
songan ditinggalkan bekas Naib Can-
selor Prof Tan Sri Dr Abu Hassan
Othman.

Majlis pemakaian pangkat Kolonel
(Kehormat) diadakan di Kampus
UMS di Kota Kinabalu, kelmarin
yang disempurnakan Panglima Ten-
tera Darat, Jeneral Tan Sri Abdul
Aziz Zainal.

Majlis bersejarah itu disaksikan
pegawai kanan universiti termasuk
Timbalan Naib Canselor, Prof Datuk
Kamaruzaman Ampon dan Prof Dr
Sanudin Tahir serta Panglima 1 Di-
visyen, Mej Jen Datuk Muhamad Ef-
fendi Mustaffa.

Mohd Noh yang dilahirkan di Batu
Pahat pada 18 Mac 1952 dilantik Naib
Canselor UMS kedua pada 18 Mac
2005, menggantikan Abu Hassan
yang bersara pada usia 65 tahun.

Ini adalah jawatan komandan ke-
dua disandang Mohd Noh di UMS
kerana pada 9 April 2005, beliau di-
lantik sebagai Komandan Kor Suka-
relawan Siswa Polis (Suksis) dengan
pangkat Asisten Komisioner.

Sebagai komandan Palapes UMS,
beliau bertanggungjawab memasti-

Palapes Universiti Mala

ysia Sabah

TANDA PENGHARGAAN: Abdul Aziz (kanan) memakaikan pangkat kepada Mohd
Noh di Kampus UMS di Kota Kinabalu, kelmarin.

kan pengurusan pasukan yang me-
lahirkan ramai pegawai muda ten-
tera itu berjalan lancar.

Palapes UMS diwujudkan pada 24 No-
vember 1996 hasil cetusan Abu Hassan,
manakala pelancarannya disempurna-
kan Panglima Tentera Darat ketika ifu,
Jeneral Datuk Che Md Noor Arsyad.

Pada 2003, UMS menubuhkan pula
Palapes Udara yang berpusat di Kam-
pus Antarabangsa Labuan.

Sehingga kini, Palapes UMS berjaya
melatih dan mentauliahkan lapan siri

pengambilan Pegawai Kadet Darat
dan satu siri pengambilan Pegawai
Kadet Udara. Jumlah keseluruhan Pe-
gawai Kadet Palapes UMS yang ber-
jaya ditauliahkan adalah 507.

Selain pelantikan Komandan Pa-
lapes UMS, majlis turut menyaksi-
kan pemakaian pangkat Brigedier Je-
neral (Sukarela) kepada Naib Pre-
siden Parti Liberal Demokratik
(LDP), Datuk Liew Yun Fah, sekali
gus dilantik Komander Rejimen 516
Askar Wataniah.



